
РОЛЯ СЛУЖБОВАГА ЭТЫКЕТУ Ў ПРАФЕСІЙНАЙ 
АРЫЕНТАВАНАСЦІ БУДУЧЫХ СПЕЦЫЯЛІСТАЎ 

 

Этыкетная культура – навука аб манерах, стылі жыцця, 

традыцыях, абрадах, звычаях і норавах людзей; паспяховае 

ўзаемадзеянне з асяроддзем пражывання на аснове ідэй этыкетнасці: 

ладу, яднання, любові, дыялогу і прыгажосці. 

Вышэйшая школа рыхтуе спецыялістаў, якія ў хуткім часе 

зоймуць адказныя пасады ў розных галінах народнай гаспадаркі, 

адукацыі, культуры, кіравання. Фактычна ў ВНУ рыхтуецца эліта 

нацыі. І ад таго, якой яна будзе заўтра залежыць не толькі 

адукаванасць у пэўнай галіне ведаў, але і авалоданне этыкетнай 

культурай. 

Этыкетная культура – гэта ўступленне ў соцыядынамічны і 

культурна-этнічны ансамбль, дзе кожны суб’ект жадае быць 

прадсаўлены ўласным голасам і словам, адносінамі да сказанага, 

народным звычаем і любімымі архетыпамі, сэнсавай пазіцыяй або 

поглядам на свет у рамках логікапаводзінскага кругагляду, 

эмацыянальнай развітасці, функцыянальнай кампетэнтнасці, 

жыццёвага дабрабыту. 

Нельга не ўлічваць той факт, што павысіліся сацыяльныя 

патрабаванні да паводзін, функцыянальна-дзелавой і эмацыянальна-

маральнай культуры грамадзян. Набылі значнасць у нашым грамадстве 

прафсіяналізм і кампетэнтнасць. 

Этыкетная адукаванасць уваходзіць у агульную адукаванасць як 

адзін з вядучых крытэрыяў, вучыць павышаць уласную культуру, 

традыцыі і звычаі іншых народаў, садзейнічае выпрацоўцы пэўных 

правілаў агульнапрынятых паводзін, прабуджае цікавасць да розных 

форм жыцця. 

Службовы этыкет грунтуецца на агульнаграмадзянскім і 

нацыянальным этыкеце, дапаўняючы яго этыкетнымі зносінамі, 

адпаведнымі месцу працы, службы. Гэта перш за ўсё адосіны паміж 

начальнікам і падначаленымі, калегамі, усімі тымі, хто мае дачыненне 

да службы. 

Варта адзачыць, што валоданне этыкетнай культурай неабходна 

кожнаму індывіду, у тым ліку і сённяшняму студэнту – будучаму 

спецыялісту. Гэта дапаможа яму годна ўступіць на новую ступень 

сацыяльнай лесвіцы, дазволіць займацца прафесійнай дзейнасцю. 

  


